
Hakan Gyltekin

A jeni gati për shkollë? E keni gati çantën, 
librin, fletoren, lapsin, gomën, uniformën e 
shkollës dhe këpucët? Pra, a jeni gati? A keni 
emocionet e fillimit të një viti të ri shkollor 
pas pushimeve? Sigurisht që po...

Sapo mbaruam pushimet e verës. E, cili fë-
mijë nuk i do pushimet? Shëtitët, u argëtuat 
e pushuat. Pushimet janë një periudhë kur 
nuk jeni të detyruar të zgjoheni herët, nuk 
keni detyra për të bërë dhe mund të veproni 
lirisht. Një periudhë e tillë rehatie, dashur 
padashur krijon edhe një lloj plogështie.

Fillimi i shkollës pas pushimeve, mund të 
jetë pak i vështirë. Rehatia e pushimit mund 
të krijojë një lloj dembelizmi. Mund të hasni 
edhe vështirësi në familjarizimin me shko-
llën. Kjo është e natyrshme. Mirëpo, për t’u 
mësuar sa më shpejt me shkollën, ekziston 
një lloj përgatitjeje psikologjike, që duhet 

bërë patjetër. Nëse e bëni këtë, do të më-
soheni më shpejt me mësimet dhe të filloni 
t’ia ndjeni ëmbëlsinë shkollës.

Pikësëpari, duhet të dimë se jeta nuk ësh-
të e gjitha pushim. Qofshim të rritur apo 
të vegjël, të gjithë kemi përgjegjësitë tona. 
Baballarët tanë, shkojnë në punë herët në 
mëngjes. Allahu na ka dhënë forcë të pu-
nojmë. Përse të mos e përdorim këtë forcë? 
Kush punon, prodhon dhe ka sukses. Kush 
nuk punon, nuk fiton asgjë.

Kur fillojmë një punë, duhet menduar edhe 
fundi i saj. Çfarë ndodh në fund të vitit, nëse 
mësoni mirë dhe i bëni të gjitha detyrat dito-
re? Po çfarë ndodh nëse nuk i bëni?.. Çfarë 
do të fitoni? Në fillim të semestrit i premtoni 
vetes se do të mësoni shumë dhe nëse qën-
droni të vendosur në këtë premtim, ju do të 
dilni të fituar.

Një nga punët më kryesore që duhet bërë 
në fillim të shkollës, është sigurimi i të gjitha 
librave, fletoreve dhe mjeteve të tjera në lidh-
je me shkollën. Pasi t’i keni marrë të gjitha; 
është mirë t’i vendosni këto në mënyrë të 
rregullt në një raft apo në një tavolinë tuajën. 
Një fletore apo një stilolaps që merret me 
vonesë, mund të dobësojë lidhjen tuaj me 
mësimin.

Pasi të keni marrë librat, është mirë t’u 
hidhni një sy temave dhe kapitujve që do 
të bëni gjatë gjithë vitit. Kjo do t’ju bëjë të 
ndjeni emocionet e dijeve të reja që do të 
mësoni. Librat mos i shihni thjeshtë si lëndë 
mësimore që do t’i bëni dhe mbaroni vetëm 
gjatë këtij viti. Ju do të mësoni dije të reja, 
që nuk i keni ditur më parë dhe në fund të 
vitit, në sajë të këtyre dijeve të reja që keni 
mësuar, do të bëheni një njeri tjetër.

Shkolla nuk është vetëm një institucion 
arsimi. Ju keni klasën tuaj, mësuesin dhe 
shokët tuaj. Shkolla, është vendi ku përje-
tohen miqësitë më të mira, ku mësoni dhe 
ndani me njëri-tjetrin shumë gjëra të bukura, 

qoftë në mësim, qoftë në pushime.
Gjatë pushimeve të verës, ju ka marrë malli 

për shokët dhe mësuesit tuaj. Po sikur më-
simi të ishte diçka që bëhej i vetëm? Ju do 
të ishit të detyruar të mësonit, të kuptonit 
e të futeshit vetëm në provime. Po sikur të 
mos ekzistonte klasa?

Mësuesi është për ju. Klasa është për ju. 
Shkolla është për ju. Klasa, është një mjedis 
ku mësohet së bashku dhe ku të gjithë marrin 
pjesë në mësim e jo vetëm mësuesi. Mbase 
me ngritjen e dorës tuaj, i bëni mësuesit një 
pyetje, e cila do të sqaronte shumë gjëra që 
shokët tuaj të klasës nuk e kuptojnë, duke u 
bërë shkas që të mësohet diçka e re.

Edhe pushimi bëhet brenda shkollës. Pu-
shimi forcon shoqërinë me shokët e tjerë. Po 
ashtu, pushimi ju ndihmon të çlodheni e të 
merrni frymë ndërmjet orëve të mësimit.

Synimi është shumë i rëndësishëm. Me 
çfarë synimi ta fillojmë një punë, në atë drej-
tim do të shkojnë edhe punët. Pra, ejani të 
synojmë suksesin në shkollë dhe të bëjmë 
gjithçka që nevojitet për këtë. Me lejen e 
Allahut, suksesi dhe gëzimi do të jetë yni!

BRETKOSAT PO LOZNIN BASKETBOLL PËR TË 
SHFRYTËZUAR FRESKINË E PASDITES.

E kapa.

Prapë
nuk hyri.

Unë jam
shumë i paaftë.

Bretk.

Dukesh shumë 
i mërzitur.

Po gabohesh. 
Sepse ti je shumë 

i aftë. Gjithkush, 
e ka një veçori 

me të cilën mund të jetë 
shumë i suksesshëm.

Eja, do të 
të shpie në 
një vend.

Oo, miku im!

U bënë shumë 
kohë që nuk 
jemi takuar. Të kam 

sjellë dikë shumë 
të aftë.

Më duket 
se mësuesi më 
ngatërron me 
dikë tjetër.

Kush, unë?!

Jam shumë 
i paaftë dhe i 
pasuksesshëm.

Mësues, 
po gaboheni 
më duket.

Jo Bretk, nuk të 
ngatërroj.

Ti je i aftë.

Le ta provojmë 
atëherë...

Kjo lartësi është e 
përshtatshme për 

fillestarët.

Askush 
nuk ia del në 

hedhjen e parë.

Ky qenka 
shumë i aftë.

PAS ASAJ 
DITE, BRETKU 
U STËRVIT 
SHUMË.

ÇDO DITË QË KALONTE, BRETKU 
HIDHEJ EDHE MË LART. SË FUNDI, E 
KISHTE GJETUR PUNËN NË TË CILËN 

ISHTE I SUKSESSHËM.

Po më ngatërroni 
me dikë tjetër.

Urime Bretk. Ishe 
shumë i zoti.

Falë jush mësues.

Unë jam shumë 
i paaftë.

Ti je shumë i aftë.

Unë?

Dije mirë se çdokush e 
ka patjetër një veçori 

në të cilën është shumë i 
suksesshëm.

Mos u mërzit kaq 
shumë bir!

PAS DISA VITESH

PAS DISA MUAJSH

BRETKU KISHTE DALË I PARI NË GARAT NDËRMJET SHKOLLAVE.

Erdhi stina Vjeshtë,
pylli tani hesht...

Një gjethe të artë
më fal si dhuratë...

Gjethja fëshfërin...,
kujton fëmijërinë...

Gjethen marr në duar
dhe e përkëdhel...,

shëtit mall’i saj
në pyll, gjithandej... 

Kujton dhe kujton...,
humb në ëndërrime...,

më thotë me pak dhembje:
“Tani fal kujtime!”

Xhahid Bushati

Vjeshtë

Lexues i vogël,
ti, o miku im...,
ëndrrat që m’i fale
hyjnë në vargun tim...

Vjersha m’u bë diell
e ngroh çdo fjalë-shpirt,
vjersha m’u bë qiell,
germat - yje, dritë...

Lexues i vogël,
mik, i shtrenjti im:
‘Bashkë nisëm udhën,
bashkë në... udhëtim!’

Miku im, lexues...

Mete Ullusoj

Fruti i hurmës, përmban lëndë shumë të domosdoshme 
për trupin tonë, si sodiumi, 
potasjumi, kalciumi, magnezi, hekuri, sulfuri, fosfori dhe 
klori. Përveç këtyre, hurma 
përmban edhe vitaminat A, 
betakaroten, B1, B2, B3 dhe 
B6.

Pema e hurmës është një lloj palme që rritet në klimën tropikale dhe shkretëtirë. Ajo e do të nxehtin dhe nuk mbijeton në të ftohtë. 

Meqë hurma ka 
shumë energji, ajo 
është shumë e dobi-
shme dhe ushqyese 
për fëmijët në periu-
dhën e zhvillimit.

Hurma është një frut 

me një bërthamë, 

shumë e ëmbël, 

mishtore dhe 

ushqyese.

Hurma është 
një nga frutat që 
përmban shumë 
sheqer. Ajo 
përmban 60-65% 
sheqer.

Pema e hurmës është 

rreth 25 m e lartë me 

trung të drejtë dhe të 

mbështjellë me fundin 

e degëve të prera.

Hurma është i vetmi frut 
që përmban tre lëndë 
njëherësh; proteinën, 
yndyrën dhe karbohidratin. 
Hurma përmban më 
tepër se dhjetë elemente 
jetike që e ndihmojnë 
trupin e njeriut të jetë i 
shëndetshëm dhe vital.

Hurma, 

përdoret 

në bërjen e 

ëmbëlsirave.

Për rritjen e shëndet-

shme të pemës së 

hurmës, është e nevoj-

shme që degët e saj 

të marrin vazhdimisht 

diell, ndërsa rrënjët të 

ujiten shpesh.

Nga çdo pemë 
merret rreth 
40-100 kg 
hurma.

Iraku është prodhuesi 

më i madh i hurmave në 

të gjithë botën. Vendet 

e tjera që prodhojnë 

hurma, janë: Irani, 

Arabia Saudite, Algjeria, 

Libia, Pakistani, Maroku, 

Tunizia dhe Sudani.

Jeta e një peme të hurmës është rreth 60-70 vjet. Koha e saj më prodhuese është midis moshës 15-40 vjeç.

Vendlindja e hurmës është Afrika Veriore dhe Gadishulli Arabik. Por ajo rritet edhe në Jug të Detit Mesdhe, në Lindjen e Mesme, Australi, Amerikë dhe në bregdetet e Turqisë.

Frutat e hurmave, 
në përgjithësi 
mbështillen me një 
lloj bezeje që të 
mos i hanë zogjtë.

Frutat e hurmës rriten 

midis gjetheve në 

formë bistakësh që 

arrijnë 8-10 kg dhe 

mbajnë me qindra 

kokrra.

Hurma mund të hahet 
edhe e njomë, edhe e 
thatë. Për shkak se hurma 
e njomë është e vështirë 
të ruhet, ato që vijnë dhe 
shiten në vendet tona, në 
përgjithësi janë të thata.

Në përgjithësi, në 
vendet tona hurma konsumohet më 
shumë në muajin e Ramazanit. 

Të dashur miq!
Nuk e di nga ta filloj fjalën. Përgjatë gjithë Ramaza-

nit këtë kam menduar: “Si t’ia filloj fjalës?”
Thonë se “fillimi i mirë është gjysma e punës”. Atë-

herë edhe unë së pari po filloj me një lajm të mirë: Pu-
shimi akoma vazhdon. Përgjatë Ramazanit kalova ditë 
shumë të bukura. Të gjithë më mbajtën në pëllëmbë 
të dorës ngaqë isha agjërueshëm. Ftesat e iftareve 
ndiqnin njëra-tjetrën. Në çdo vend që shkova, më res-
pektuan në mënyrën më të mirë. Kam ngrënë ushqi-
met që më pëlqejnë më së shumti. Kam qeshur dhe 
jam argëtuar me të gjithë... Përveç xhaxha Saitit... 
Ai vazhdimisht ikte prej meje... Për të mos më parë 
mua, qëndroi zgjuar natën dhe fjeti ditën... Në fakt 
ka të drejtë, sepse kur më shikon, i ngrihet tensioni. 
Ngaqë është agjërueshëm, nuk mund të përdorë ilaç 
për ta ulur tensionin. Për këtë arsye, ishte në gjendje 
të vështirë.

Të dashur miq!

Ekrem Bektash

Ju e dini se unë jam një fëmijë shumë i urtë në Ra-
mazan. Ndaj të gjithëve sillem me respekt dhe mirë-
sjellje. Më së shumti bëj kujdes ndaj xhaxha Saitit 
përsa i përket sjelljes. Por xhaxha Saiti e ka bërë za-
kon. Kurdo që të më shohë, i ngrihet tensioni. Edhe 
nëse i buzëqesh dhe i them fjalë të ëmbla, tensioni i 
tij gjithmonë jep të njëjtin sinjal rreziku. 

Përgjatë gjithë Ramazanit, dy herë kam shkuar 
për iftar te xhaxha Saiti. Në të dyja herët, xhaxha 
Saiti erdhi te tryeza e ngrënies pasi u thirr ezani i 
akshamit. Së pari piu ilaçin e tensionit, pastaj më 
tha: “Mirë se erdhe!”

Sigurisht se deri tani nuk ju kam folur për vizitat në 
syfyr... Sa herë që më kujtohej, në syfyr vizitoja xha-
xha Saitin. Ai preferonte më shumë të më shikonte 
natën se sa ditën. Edhe pse nuk më shikonte në fy-
tyrë, më jepte pak muhabet. Sido që të sillet xhaxha 
Saiti, unë besoj se e kam kryer detyrën e fqinjësisë 
kundrejt tij. Sidoqoftë, më shumë para për Bajram 
marr nga xhaxha Saiti... Rroftë xhaxha Saiti!

Dhjetë ditë të muajit të Ramazanit i kaluam në 
fshatin e dajës tim. Ngaqë ishte muaji i Ramazanit, 
në vend që të shkonim në bregdet, preferuam të shko-
nim në fshatin malor të dajës... Ai është një fshat i 
qetë larg detit...

Edhe pse ishte larg detit, vura re se pulëbardhat vi-
nin dhe qëndronin mbi çatitë e shtëpive... Pulëbardha 
është shpend deti. Atëherë çfarë pune kishte këtu? 
Për ta mësuar këtë, shkova pas njërës prej tyre... Pa-
shë se pulëbardha me sqep gërmonte mbeturinat si 
pulë dhe hante çfarëdo që gjente. E pyeta:

-Pulë, je ti?
Më pa në fytyrë sikur nuk e kuptoi dhe m’u për-

gjigj:
-A i ngjaj pulës?
-Me sa di unë pulëbardhat jetojnë afër detit...
-Edhe unë kam dëgjuar se ka det... Unë nuk e kam 

parë asnjëherë detin, por të mëdhenjtë tanë na tre-
gojnë për të. Në det notonin anijet dhe peshqit... Gjy-
shërit e mi kishin ardhur nga aty dhe ishin vendosur 
këtu. Pulëbardhat e atjeshme ushqehen me peshq... 
Unë nuk kam ngrënë asnjëherë peshk. Madje, nuk kam 

JA KËSHTU, KOHA FLUTURON,
NË SHTATOR SHKOLLA FILLON...

- tregim humoristik -

Pushimet 
kaluan sa hap 
e mbyll sytë...

Po ti i paske 
kaluar 

pushimet në 
gjumë..

parë peshq përgjatë gjithë jetës sime. 
-A nuk je kureshtare për detin? A nuk të merr malli 

për të notuar?
-Edhe nëse jam kureshtare për detin, nuk mund të 

hyj në det. Le ta lëmë mënjanë përmallimin, unë nuk 
mund të notoj nëse hyj në det...

-Çdo pulëbardhë e ka në natyrshmërisë e saj no-
tin...

-Si mund ta dijë notin ajo pulëbardhë që lind në këto 
anë? Unë e kam parë rrushin në çardak, ndërsa ujin 
në bardak. Ky është fati im... Nëse e shikon, bëji të 
fala detit...

Të dashur miq!
Historinë e pulëbardhës e vazhdojmë më vonë... 

Tani le të vijmë te lajmi i keq: Miq! Së afërmi do të 
hapen shkollat. Do të fillojnë ditët e vështira... Ditët 
e bukura po kalojnë sa hap e mbyll sytë, por ditët e 
këqija s’po na japin mundësi për t’i hapur sytë. 

Ja tek po vjen dita edhe për ata që i ka marrë malli 
për shkollën dhe mësuesit... Le të shohim se nga kush 
rridhnin lotët fallco... A do të çmallet Dritani, i cili 
thoshte: “Do më marrë malli shumë për ju mësuese?” 
Apo do të qajë duke thënë: “Mu prish rehatia.”?.. Dri-
tani është si një kameleon. Përshtatet në çdo mjedis 
që të hyjë. Nejse, të mos merremi shumë me të, sepse 
ju e njihni atë më mirë se unë.

Të dashur miq, meqë koha kalon kaq shpejt, le t’ia 
dimë kimetin çdo çasti të saj. Le të mos e çojmë dëm. 
Të mos harrojmë se mëngjesi në të cilin zgjohemi çdo 
ditë, nuk është i njëjti mëngjes. Jonuz Emre e shpreh 
kështu këtë gjendje në një strofë të tij:

Erdhi, iku jeta ime,
Si ky fllad që po fryn,
Të paktën mua kështu mu duk,
Kaloi sa hap e mbyll sytë.
Së afërmi do të hapen shkollat... Sa hap e mbyll 

sytë, do të vijë fundi i vitit shkollor... Këto fjalë nuk 
po i them unë, por Ekrem Bektashi më detyron që t’i 
them. Ju mos e shikoni atë që flet, por shikoni atë 
që e detyron të flasë. Unë jam Memishxhani. Këshilla 
nuk ka asnjë ndikim te unë... Por nuk konsiderohem 
edhe aq i keq!.. Sa mirë do të ishte sikur fundi i vi-
tit shkollor të vinte sa hap e mbyll sytë, apo jo? Në 
këtë mënyrë, do të fillonte pushimi menjëherë sapo 
të hapeshin shkollat. Atëherë do t’i mbyll sytë dhe 
nuk do t’i hap gjashtë muaj ashtu që të mos mbaro-
jë pushimi... Edhe ju kështu bëni! Le të zgjatet pak 
pushimi, shokë!...

Tani le të flasim përsëri për pulëbardhën në fshatin 
e dajës tim. Pas bisedës që bëmë me njëri-tjetrin, 
pulëbardha nuk m’u nda nga pas dhe më thoshte:

-Më merr edhe mua me vete! Dua të shoh detin.
Babai nuk më jep leje që ta marrim pulëbardhën me 

vete dhe nxehet. Edhe nëse më jep leje babai, motra 
ime Elifi ia shkul puplat pulëbardhës... Ajo i do shumë 
zogjtë. Madje i zgjat duart nga zogjtë që fluturojnë 
në qiell dhe më kërkon mua që t’i kap...

E gjetëm një mënyrë për t’ia plotësuar dëshirën 

pulëbardhës. Ajo do të shkojë te makina jonë dhe 
do na ndjekë nga ajri duke fluturuar. Në vendin ku do 
pushojmë, fshehurazi do t’ia jap pulëbardhës ujin dhe 
ushqimin. Në këtë mënyrë, do ta çoj pulëbardhën deri 
në Stamboll.

Ndodhi ashtu siç ju thashë. Kur arritëm te trageti, 
pulëbardha e pa detin. U habit shumë. Më erdhi pranë 
dhe më tha:

-Sa shumë ujë që paska! Më shumë se dyzet kaza-
në, nëse e matim me kazanin e dajës tënd.

Fluturoi, shkoi rreth e rrotull, iu afrua detit por 
nuk pati guxim të hynte në të. Asnjëherë nuk kishte 
notuar në jetën e saj... Pulëbardha na ndoqi ne edhe në 
trafikun e Stambollit. Më së fundi arritëm në shtëpi. 
Unë dola në dritare dhe i thashë pulëbardhës:

-Eja te ndonjë pjesë boshe e pallatit!
Pulëbardhën e ushqeva me ujë dhe thërrime buke. 

Një ditë xhaxha Saiti më tha:
-Kam dëgjuar disa zëra pulëbardhe. 
Unë bëra sikur u gëzova duke i thënë:
-Sa mirë... Domethënë të qenkan hapur veshët.
Xhaxha Saiti i rrudhi turinjtë dhe e tundi kokën. 

Më pa me një shikim krejt kërcënues... Nëse ndodhte 
ndonjë gjë e keqe në pallat, gjithmonë mendonte se e 
beja unë. Me të vërtetë, çdo problem dilte prej meje. 
Një ditë pulëbardha më erdhi pranë dhe më tha:

-Shumë faleminderit. Unë tashmë duhet të 
shkoj.

Më duket se koha dhe uji i Stambollit i erdhën shu-
më rëndë pulëbardhës. 

Një ditë xhaxha Saiti më foli lehtë:
-Nuk kam dëgjuar më zëra pulëbardhe.
Edhe historia jonë këtu mbaroi... Mirë u takofshim 

në të tjera histori... 

Xhaxhi Sait, 
ti më jep më 

shumë para nga 
të gjithë.

Që të 
shpëtoj 

nga gjuha 
jote...

Përshëndetje lexues të 
dashur! Me ekipin tonë 
plot përvojë shëtitëm 

pëllëmbë për pëllëmbë të 
gjithë Shqipërinë e bukur. 
Në fund, gjetëm rehati në 

shtëpinë tonë.

Atë ditë po bëja një 
lojë shumë të bukur me 

mollëkuqen time. Të gjithë 
pushimin e verës mund ta 
kaloja kështu. Por befas 
vura re se mollëkuqja ime 

nuk ishte pranë meje.

Nejse...
Të mos e zgjasim fjalën. Me të 
vërtetë po kaloja një ditë të keqe. 
Ju pata treguar për ditën në të cilën 
lindi vëllai im. Ju pata treguar se pata 
dëgjuar një zë të tmerrshëm atë 
mëngjes dimri me furtunë.
Humbja e mollëkuqes ishte më e keqe 
dhe më e rëndë për mua se ajo ditë.
Shënim: Mos më keqkuptoni. Tani 
vëllain tim e dua shumë fort.

Pashë në të gjitha raftet, 
xhepat, brenda luleve... 

Pashë në çdo vend ku ajo 
mund të ishte. Mos vallë i 

kishte ndodhur ndonjë gjë?

Në ato momente më erdhën para sysh 
si një shirit filmi ditët e bukura që 
pata përjetuar me mollëkuqen time.

Qarjet tona me dënesë kur 
shikonim filma të dhimbshëm...

Minutat e lumtura që përjetuam në 
bregdetin e ishullit...

Oh sa mirë! Më në fund e gjeta. Ku 
kishte qenë, thatë? E kishte zënë gjumi 

mbi librin e shkronjave të Kuranit.

Mos vallë po përpiqej 
të më jepte ndonjë 

mesazh në këtë 
pushim veror?

Mos vallë mollëkuqen time e kishin marrë 
jashtëtokësorët? Me të vërtetë, çfarë janë 

jashtëtokësorët sipas jush?

Kështu?

Mos 
ndoshta 
kështu?

Ose 
kështu?

Një njeri mesatarisht 
ka 100 mijë fije floku. 
Përgjatë një viti flokët 
zgjaten afërsisht 12 cm.

Australia është një 
kontinent, në të njëjtën 
kohë është edhe një 
shtet i vetëm. 

Një lopë jep afërsisht 
200 mijë gota qumësht 
përgjatë gjithë jetës së saj.

Për të qeshur përdorim 14 prej 
muskujve të fytyrës. Ndërsa kur 
rrudhim vetullat përdorim 43. Të 
qeshësh është më e lehtë, prandaj 
qeshni gjithmonë!

Një njeri 
që banon 
në qytet, 
mesatarisht 
dy javë të 
jetës së tij i 
kalon duke 
pritur në 
semafor.

Një njeri përgjatë 
një dite afërsisht 
thotë 4800 fjalë.

Një sy është afërsisht 28 
gr. Një organ i vogël 28 
gramësh na tregon të 
gjithë botën. 

Një gjarpër 
piton, mund 
të hajë një 
dhi të tërë.

Një njeri në ditë 
djersin mesatarisht 
800 gr.

Insektet nuk nxjerrin zë 
me gojë. Zëri i bletëve, 
i mizave dhe i insekteve 
të tjera vjen nga rrahjet 
shumë të shpejta të 
krahëve të tyre.

Macet mund 
të nxjerrin më 
shumë se 100 
lloj zërash të 
ndryshëm.

Arinjtë mund të 
vrapojnë sa kuajt.

Ditëlindjen tuaj e ndani 
përafërsisht me 10 milion 
njerëz në botë.

97% e ujit mbi 
sipërfaqen e 
tokës është 
ujë i kripur.

96% e kastravecit 
është ujë.

Një balenë blu mund të 
hajë tre ton ushqim në 
ditë, por në të njëjtën 
kohë mund të qëndrojë 
edhe 6 muaj pa ngrënë 
asgjë.

Dielli, pasi kreu përsëri detyrën e tij ditore, e 
ndjeu veten të lodhur, prandaj shkoi në shtëpi për 
të mbledhur energji për ditën e nesërme.

Hëna e pa diellin se ku shkoi... I zuri 
vendin në qiell dhe filloi të këndonte 

ninulla të ëmbla për yjet e vegjël.

Kur e mbaroi ninullën, yjet e vegjël i kishte zënë 
gjumi me kohë. Gjyshit hënë filloi t'i hapej goja...

Para se të flinte, u hidhte një sy yjeve të vegjël për t'i mbuluar. 
Kur ç'të shohë mbrapa, një yll të vogël që nuk e kishte zënë gjumi akoma.

- përrallë -

Gjyshi hënë e çoi në shtrat yllin hileqar dhe 
e mbuloi me një jorgan prej reje. Tani edhe 

gjyshi hënë mund të flinte sado pak...

Ylli i vogël i mbylli sytë dhe filloi të 
gërhiste “hoo piuuuuuf” i fshehur pas një 
reje, që të mos e kuptonte gjyshi hënë.

Gjyshi hënë e kuptoi hilen e yllit të vogël. Iu 
afrua ngadalë-ngadalë, hapi librin e përrallave 

dhe filloi t’i lexonte njërën prej tyre.

Ia lexonte me zë të lartë, që ta dëgjonte dhe ndonjë tjetër që nuk e kishte zënë gjumi. 
Në mbarim të përrallës, nga qielli filluan të vinin zëra të lehtë gërhitjesh.

Harun Ayçiçek

Mendoni sikur të jeni vetëm në një pyll të 
egër e të dendur, ose në një shkretëtirë ku 
jeni të rrethuar nga të katër anët me rërë, 
ose në një varkë të vogël në mes të oqeanit 
dhe nuk e dini se nga duhet të shkoni... Si 
do të orientoheni? Si do ta gjeni rrugën? 
Nga cila anë do të drejtoheshit për të shpë-
tuar?..

Në periudhat kur teknologjia nuk ishte e 
zhvilluar si sot, njerëzit kanë kërkuar me she-
kuj të tërë për të gjetur një zgjidhje për raste 
të tilla. Gjëja më e rëndësishme për detarët, 
njerëzit e maleve, zbuluesit dhe shëtitësit, ka 
qenë gjetja e drejtimit. Nëse nuk e gjenin dot 
drejtimin e duhur, mund të humbisnin në një 
oqean të stërmadh ose në një pyll të egër 
dhe jeta e tyre do të ishte në rrezik. 

Ja pra, shpikja e busullës, ishte si rezultat 
i nevojës për gjetjen e drejtimit. Prandaj, 
rëndësia e busullës në historinë njerëzore 
është shumë e madhe.

Edhe pse busulla zë një vend shumë të 
rëndësishëm në historinë njerëzore, vetë 
ajo është një mekanizëm shumë i thjesh-
të. Busulla, është një gjilpërë magnetike e 
cila sillet lirisht rreth një boshti të caktuar. 
Çdo magnet është i përbërë nga dy pole; 
polin verior dhe jugor. Nëse do t’i vendos-
nim pranë njëri-tjetrit dy magnete, ata do 
të tërhiqnin njëri-tjetrin në kahe të kundërt 
(veri-jug). Me të njëjtin parim funksionon 
edhe busulla.

Toka ka një fushë magnetike të vetën. Pra, 
toka është si një magnet i madh. Në bazë 
të kësaj, edhe toka ka polin e veriut dhe të 
jugut të fushës magnetike. Në këtë mënyrë, 
gjilpëra magnetike që mbajmë në dorë, lëviz 
nën ndikimin e fushës magnetike të tokës. 
Caku i kuq me germën N, tregon polin e 
veriut. N është shkurtimi i fjalës “North”, 
pra “Veri” në gjuhën angleze.

Kur jemi duke përdorur busullën, duhet 
të bëjmë kujdes që pranë nesh të mos ketë 
ndonjë send metalik. Për shkak të veçorisë 
së saj magnetike, gjilpëra e busullës mund 
të ndikohet lehtë prej orëve metalike, tele-
fonave celularë dhe televizorëve.

Tashmë, busullat i gjen edhe si varëse çe-
lësash. Me një busull, të cilën mund ta gjeni 
lehtë dhe lirë, mund ta gjeni lehtë drejtimin 
kudo që të ndodheni. Për shembull, nëse 
doni të falni namaz gjatë një ekskursioni në 
mal apo në pyll, ju mund ta gjeni shumë 
lehtë drejtimin e kiblës (Qabes).

Në bazë të profesionit, busullën e përdorin 
më tepër detarët, pilotët, minatorët, ush-
tarët, mirëmbajtësit e pyjeve, punonjësit e 
tapive dhe kadastrove, inxhinierët, skautistët 
dhe alpinistët.

Edhe pse sot kemi sisteme shumë të zhvi-
lluara teknologjike si satelitët, busulla mbetet 
gjithmonë një mjet i rëndësishëm për gjetjen 
e drejtimit në mënyrë shumë të lehtë.

Me anë të djersitjes, 
nxjerrim nga trupi 

lëndët e dëmshme që 
prodhon organizmi. 

Gjithashtu, djersitja ruan 
temperaturën e trupit. 

Nëse nuk do të djersitnim, 
trupi ynë do të nxehej 
vazhdimisht dhe sapo 

të kalonte temperaturën 
normale 36.5, jeta jonë do 

të ishte në rrezik.

Shkaku që yjet duken sikur 
na shkelin syrin, është 
se drita e tyre vjen prej 

shumë larg dhe thyhet në 
atmosferën tonë. Ajri që 
ngrohet në sipërfaqen e 

tokës, ngrihet gjithmonë lart. 
Kjo, vazhdon edhe gjatë 

natës. Drita e dobët e yjeve, 
mbetet brenda dallgës së 

këtij ajri që ngjitet sipër. Për 
rrjedhojë, ndonjëherë ato 
nuk vijnë në sytë tanë, pra 
vijnë me ndërprerje. Kështu 
që edhe ne e shohim këtë 
dritë sikur pulson apo sikur 

ylli na shkrep syrin. Ngjyra e bardhë, 
reflekton të gjitha rrezet 
e dritës që na vijnë nga 
dielli, pra është përzierje 

e të gjitha ngjyrave. Kurse 
ngjyra e zezë, bën të 

kundërtën, pra i thith të 
gjitha rrezet e dritës së 

diellit. Për shkak se veshjet 
me ngjyra të mbyllura 
i thithin të gjitha rrezet 
e dritës, ato na mbajnë 
mesatarisht 5 gradë më 
ngrohtë se veshjet me 

ngjyra të çelura. Për këtë 
arsye, gjatë verës ne 

zgjedhim veshje 
me ngjyra të çelura.

Çfarë rëndësie 
ka djersa për 
trupin tonë?

Pse pulson 
drita e yjeve?

Përse gjatë verës 
veshim rroba me 
ngjyra të çelura?

Dy shokë vendosën të shkonin në teatër. Njëri 

nga ata, kur vajti në teatër, pa në vend të 

shokut të tij djalin e tij të
 vogël.

-Si ke ardhur këtu? – e pyeti djalin.

-Me biletën e babit.

-Po babi ku është?

-Kërkon në shtëpi biletën e vet, ndoshta, - i 

përgjigjet djali.

-Sa vjeç je?-Së shpejti do të jem shtatë, ndërsa tani jam tre.
Mësuesi –

Më thuaj, sa jetojnë minjtë?

Dritani –

Kjo varet nga macja.

-Drita
n, - 

thotë m
ësuesja

,- 

eseja jo
te për m

acen i n
gjan 

shumë esesë të
 vëllait t

ënd.

-S’ka si 
të jetë ndryshe 

mësuese, - 
ia ktheu Drita

ni, -
 

ne kemi sh
kruar p

ër të
 njëjtë

n 

mace.

-Tani shtrihuni në shpinë dhe 
lëvizni këmbët si në biçikletë! 
– u thotë nxënësve mësuesi i 

fizkulturës. – Mirë... më shpejt... 
edhe më shpejt! Dritan, përse 

nuk bën si të tjerët?-Unë, zoti mësues, jam në tatëpjetë.

Një burri i vdiq e shoqja, duke i lënë tre jetimë. I ati shpenzoi gjithçka për veshmbathjen, 
ushqimin dhe shkollimin e fëmijëve. 

Një ditë fëmijët u rritën, u bënë të aftë në profesionet e tyre, u punësuan, u martuan dhe 
krijuan familje. Babai mbeti i vetëm. Shpejt u harrua nga bijtë e tij. I trishtuar nga vetmia, 
i paaftë nga pleqëria dhe i lodhur nga jeta, ditën pothuajse e kalonte nën hijen e pemëve 
të oborrit. 

Një ditë prej ditësh, komshiu e pyeti:

-Të shoh të mërzitur, ç’ke, ç’të mundon? A mund të të ndihmoj?..

-Pata tre djem, i rrita me një mijë e një mundime. Nuk i braktisa, kur ata kishin nevojë 
për mbështetjen time. U rritën dhe më harruan. Tani që unë kam nevojën e tyre, nuk kanë 
kohë të më ndihmojnë..., - foli plaku dhe u mplak më shumë.

-Problem i zgjidhur, – ia kthen komshiu.

-Çfarë duhet të bëj? – pyeti i çuditur plaku.

-Merr një qyp e mbushe me dhé. Shkruaj një ajet kuranor mbi vlerat e jetës, pastaj vend-
ose në ‘zemrën’ e dheut të qypit. Qypin do ta mbash poshtë shtratit dhe çdo ditë do të 
ftosh me radhë djemtë e do t’u tregosh se nga kjo botë nuk ke trashëguar asgjë tjetër, por 
vetëm këtë qyp; dhe se pas vdekjes dëshiron t’ua lësh si testament pasurinë që fshihet në 
qyp, - i tha komshiu. 

Plaku zbatoi këshillën e komshiut. Ditë pas dite, i ftoi një nga një fëmijët (tashmë të rritur) 
dhe u tha të njëjtat fjalë. Plaku priti reagimin e tyre. Gjendja nisi të ndryshojë. Mes djemëve 
e nuseve të tyre filloi një “garë e re”. Çdo ditë djemtë vinin me bashkëshortet e tyre dhe 
i shërbenin plakut. Dikush i lante rrobat, dikush i gatuante ushqimin, dikush i pastronte 
shtëpinë. Djemtë garonin, por për çfarë? Babai jetonte si pasha. 

Pas disa vitesh, babai u sëmur dhe ia dorëzoi shpirtin Krijuesit të vet. Djemtë, filluan të 
grinden se kush do të merrte qypin. Nuk mbeti puna, vetëm të shkonin tek gjykatësi. 

Gjykatësi, pasi i dëgjoi, vendosi: “Qypi të hapet në prani të tre djemëve dhe të tri nuseve.”

Tre djemtë e tri nuset qypin nuk e hapën, por e thyen. Në të gjetën vetëm dheun e kësaj 
toke dhe ajetin e Kuranit që thoshte:  “Në tokë do të jetoni, aty do të vdisni dhe prej 
saj do të ringjalleni.” (A’raf, 25)

Përgatiti: Gilman Kazazi

Ahmet Burak

Në një fshat  jetonte një burrë që ndih-
monte të tjerët. Kështu jetonte ai; plo-
tësonte nevojat e njerëzve të varfër, 
vizitonte të sëmurët, u bënte dhurata 
fëmijëve.  Të gjithë fshatarët e njihnin 
për bujarinë e tij të paskajshme. Nga 
ana tjetër, kishte edhe prej atyre njerëz-
ve mendjezez që e kishin zili.

Njeriu i mirë kishte marrë vendim që t’i 
jepte një mësim të mirë atyre njerëzve të 
pasur, që e kishin lakmi pa pasur asnjë 
arsye. Ai do t’u tregonte atyre se pasu-
ria arrihet me vullnet dhe me qëllime 
të pastra. 

Një ditë burri u ngrit shumë herët  dhe 
vendosi një gur të madh në mes të rru-

gës. Nën gur kishte vendosur një qese 
me florinj. Qesen me florinj do ta merrte 
njeriu që do ta hiqte gurin nga rruga. 
Shkoi  në shtëpi dhe doli në dritare që 
të shikonte se çfarë do të ndodhte më 
pas...  

Nuk kaloi shumë kohë dhe në rrugë 
kaloi një burrë. Po dërgonte lopët në 
fshat. Burri kur shikoi gurin në rrugë 
filloi të shante e të ankohej: ”Kush e ka 
vendosur këtë gur në mes të rrugës...” 
Më pas i kaloi anës gurit dhe vazhdoi 
rrugën e vet. 

Pak çaste më vonë, në rrugë kaloi një 
burrë me gomarin e vet. Edhe ai veproi 
si kalimtari i parë. Në vend që ta ngrin-

- përrallë -

te gurin nga toka, i kaloi anash.

Shumë njerëz kaluan asaj rruge dhe 
bënë pothuajse të njëjtën gjë. Erdhi 
mbrëmja. Gurin nuk e largoi askush 
nga rruga.  Më në fund erdhi nata. Në 
vendin ku qëndronte guri erdhi një 
djalë i ri. Ai punonte gjithë ditën në 
arë dhe dukej qartë që ishte shumë i 
lodhur. I riu, kur shikoi gurin në mes 
të rrugës, tha: “Si ka ardhur vallë ky 
gur deri këtu? Errësira ka pllakuar të 
gjithë fshatin. Në qoftë se nuk e largoj 
këtë gur mund të lëndohet 
dikush.”- tha djali i ri. 

Në ato momente iu 
kujtua edhe hadi-
thi i Pejgamberit 
tonë të dashur, i 
cili thotë: “Të lar-
gosh nga rruga 
sende që mund 
të lëndojnë njerë-
zit është sadaka 
(lëmoshë)”. Tashmë 
djali ishte i bindur se 
guri duhet të largohej, 
pavarësisht lodhjes së ma-
dhe të asaj dite. 

Djali i ri u mundua gjatë derisa ia doli 
që ta lëvizte gurin nga toka. U bë gati 
për të shkuar në shtëpi duke marrë me 
vete kënaqësinë e të bërit diçka të mirë 
për njerëzit e tjerë, kur papritur syri i 
zuri një qese poshtë gurit.

E mori, e hapi dhe u habit shumë. Ajo 
ishte e mbushur me florinj. Mendoi që 
kur të shkonte në mëngjes në xhami të 
pyeste se kush ishte pronari i qeses me 

florinj. Burri i pasur e kishte shikuar 
të gjithë ngjarjen nga dritarja e vet. Të 
nesërmen kur kishte shkuar në xhami, 
djali i ri u  tha burrave të xhematit: 
“Mbrëmë teksa po kthehesha në shtëpi 
pashë një gur të madh në rrugë. Kur e 
ngrita atë, gjeta një qese me florinj nën 
të. Dua t’ia kthej qesen pronarit të saj, 
kur të ma vërtetoj  pronësinë.”

Burri i pasur, që e kishte organizuar 
këtë gjë, i tha: “Qesja me florinj ësh-

të e imja dhe do ta vërtetoj ty këtë 
gjë.”

I gjithë fshati po priste 
me kureshtje zhvi-

llimin e ngjarjes. 
Fshatarët pyes-
nin njëri- tjetrin 
se cila mund të 
ishte arsyeja që 
burri i kishte 
vendosur flo-
rinjtë e vet nën 

gur. 

Më në fund, burri 
tregoi numrin e saktë 

të florinjve që ndodheshin 
në qese. Ai shtoi faktin që qesja 

kishte brenda një shënim. Me të vërtetë 
në qese kishte aq florinj sa kishte thënë 
burri. Aty ndodhej edhe një shënim në 
të cilin shkruhej: “Të gjithë këto florinj 
janë të njeriut që e ngre gurin nga rru-
ga.”

Në këtë mënyrë, djali i ri u shpërblye 
për qëllimin e mirë që kishte pasur.  Ai 
e falënderoi  Allahun për të mirën që i 
kishte dhënë.

Na ishte njëherë një fshatar 
besimtar. Ai kishte një 

grua që nuk ishte shumë 
besimtare. Sa herë që 

fshatari humbiste diçka, 
gruaja ia niste ankesave dhe 
nuk dinte të pushonte. Burri 
i shkretë nuk zemërohej me 
të, por vetëm e këshillonte 

pa pushim. Ai i tregonte 
që njeriu duhet të jetë 

vazhdimisht i nënshtruar 
ndaj caktimit të Allahut dhe 

se duhet t’i mbështetemi 
Atij në çdo çast.

Grua e dashur, 
mos u shqetëso më kot. Nëse 

ajo që duam është diçka hallall, 
Allahu do të na e japë ose do të na 

ndihmojë që ta gjejmë.

Një ditë burri shkoi në qytet për të bërë tregti. 
Shiti gjithë kosin që kishte marrë me vete...

Tregtia e sotme i solli një fitim të madh...

Për më tepër që ai e kishte marrë pagesën 
menjëherë në dorë...

U kujtua, pasi kishte  
bërë goxha rrugë.

U kthye për t’i marrë, 
por nuk i gjeti.

Po ti sikur ke thënë që Allahu 
të ndihmon gjithmonë...

Gruaja, çdo ditë i bërtiste burrit 
për florinjtë e humbur...

Teksa kthehej në shtëpi, u ndal te një burim uji për të pirë... 
Harroi në cep të tij florinjtë e fituar...

Kështu burri i gjeti florinjtë e humbur 
dhe u kthye në shtëpi i gëzuar.

Po ç’të shikojë... Shndrisnin... 
Po, po shndrisnin 

florinjtë e humbur...
Po si kishte ndodhur historia?

Florinjtë i kishte gjetur një çoban... 
Po kur pa se në drejtim të tij po vinin 

disa hajdutë, për t’i fshehur florinjtë i 
hodhi në pus. Hajdutët e kapën burrin, 
e kontrolluan në trup dhe, kur panë se 
nuk kishte para me vete, e rrahën keq, 

sa çobani u sëmurë rëndë.

Një ditë, teksa burri ecte në një fushë, e mori etja. Diku 
pa një pus, iu afrua dhe mbushi një kovë ujë. Papritur e 

padashur goditi kovën, dhe ajo ra në pus. Burri zbriti në 
thellësi të pusit për të nxjerrë kovën...

Maçoku dhe 
të dy harabelët

Një maçok, bashkëkohës me një harabel vogëlosh,

Qysh se lindi, pranë tij u vendos.

Kafazi dhe sepeti ishin po në një shtëpi

Zogu maçokun s’e linte në qetësi,

Njëri luftonte me sqep,

Tjetri me kthetra.

Ky i fundit e ruante, megjithatë, mikun e tij.

Maçoku, ç’është e vërtetë,

Do ta therte ndërgjegjja,

Po të vinte në veprim thonjtë e mprehtë.

Harabeli më i rrëmbyer,

I binte me sqep, si duke dëfryer.

Si plak dhe si i përmbajtur që qe,

Maçoku këto lodra as i vinte re.

Njeriu s’duhet, midis shokësh sidomos,

Ta lëshojë veten në një inat serioz.

Meqë njiheshin të dy që në vogëli,

Jetë e gjatë e përbashkët i mbante në harmoni.

Lodra s’kthehej kurrë në luftë të vërtetë:

Kur një harabel që ishte fqinjë

Erdhi t’i vizitojë, dhe u bë me të shpejtë

Shok i harabelit gjaknxehtë dhe i maçokut të urtë;

Midis dy zogjve u ndez luftë.

Atëherë maçoku shpall këtë betim:

“Ky zog i panjohur, vjen këtu me kaq guxim

Të prish nderin e shokut tim!

Harabeli i gjitonit të vijë të hajë tonin?!

Jo, betohem, për gjithë maçokët! Atëherë e kap gjitonin

Dhe e ha. “Vërtet, tha mjeshtër maçoku,

Harabelët paskan mish të zgjedhur dhe delikat!”

Pas kësaj, kështu e pësoi edhe shoku.

Vendosni këta numra: 4, 5, 6, 7, 8, 
9, në brinjët e trekëndëshit, 

në mënyrë që shuma e secilës 
brinjë të jetë 17.

Në mes të diellit duhet një 
shkronjë që t'i japë kuptim të 

gjitha fjalëve që janë vendosur.

al
en
ë

allk
on

atanije

ast
un

idon

ostan

Gjeni se cila nga copëzat e vazove është 
copëza e saktë për vazon tonë.

Plotësoni çdo rresht, kolonë dhe kutizë, në 
mënyrë që çdo formë të shfaqet një 

dhe vetëm një herë.

Në pyll ka 12 arinj. Ndaje pyllin në 4 pjesë të barabarta në 
mënyrë që secila pjesë të ketë 3 arinj.

Ariu ka humbur 
rrugën për në pyll.

Ndihmojeni të 
gjejë rrugën.

Një tregtar i pasur kishte një papagall 
të çmuar, të cilin e mbante në kafaz.

Një ditë tregtari i tha familjarëve që 
dëshironte të shkonte në Indi dhe i pyeti 
se çfarë donin si dhuratë. I erdhi radha 
edhe papagallit. 

- Çfarë dhurate do? – e pyeti tregtari.
- Unë nuk dua dhuratë. Por... nëse i 

shikon kushërinjtë e mi në ato vende ku 
do të shkosh, të lutem tregoju atyre për 
jetën time. Tregoju që unë jetoj në një 
kafaz... Pastaj, kur të vish, më trego se 
si u sollën ato, kur u tregove historinë 
time.

   Tregtari u nis për rrugë. Udhëtoi 
me ditë të tëra derisa arriti në Indi. Një 
mëngjes teksa shikoi papagallët e lirë që 
fluturonin nga njëra pemë në tjetrën, iu 
kujtua papagalli i vet dhe e mbajti poro-
sinë. U tregoi historinë e papagallit 

në kafaz. Në këtë moment njëri nga pa-
pagallët ra nga pema dhe u përplas në 
tokë i vdekur. 

Tregtari mendoi: “Oh sa keq, si duket 
ka qenë kushëri i papagallit tim. Nuk du-
roi dot kur dëgjoi dhimbjen e tij dhe vdiq. 
Ah sikur të mos i kisha treguar..!”

Pas disa ditësh tregtari u kthye në shtë-
pi. U dha dhuratat e premtuara njerëzve 
të shtëpisë dhe pastaj iu afrua papagallit 
e i tregoi ngjarjen me papagallin e In-
disë. Papagalli rënkoi disa herë dhe ra 
në tokë. Iu prenë fuqitë menjëherë dhe, 
dha frymën e fundit.   

Tregtari u mërzit shumë nga kjo që 
ndodhi. I pafuqishëm për të bërë diçka, 
e nxori papagallin  nga kafazi dhe  e 
la në një qoshe. Papagalli i gëzuar që 

shpëtoi nga kafazi fluturoi me 
shpejtësi drejt degëve të 

një peme. Tregtari mbeti 
i habitur dhe s’po kup-
tonte asgjë... Por i erdhi 
në ndihmë papagalli, i cili 
i tha:

- Shoku im në Indi më 
ka dhënë një këshillë. 
Nëse do të bëj si ai, pra, 
nëse do të sillem si i vde-
kur, do të mund të shpëtoj 
nga kafazi. Me anë të kësaj 
loje të zgjuar, tashmë, jam i 
lirë. Tani unë po largohem. 
Mbetsh me shëndet! Fitova 
lirinë që më mungonte.

   Papagalli u largua i 
lumtur duke fluturuar nga 

njëra degë në tjetrën.

Ooo! Arif aga, po 
eja, të shohim! Si 

je, a je mirë?
Unë mirë jam, 
por gomarit 
i dhemb pak 

shpina.

Nga e di ti se i 
dhemb shpina 

gomarit?

Edhe po 
të mos e dijë ai, 

e di unë!..

E rraha unë, pra! Kishte 
këputur litarin, kishte 
hyrë në kopsht dhe i 

kishte ngrënë të gjitha 
zarzavatet...

Po mirë, 
e di gomari 

 pse hëngri 
dajak?

